
Na osnovu člana 41. i člana 45.  stav 3. Zakona o prostornom uređenju („Službene  novine HNK“, broj 
4/04, 4/14),  te na osnovu  člana 18. Statuta općine Jablanica (“Službeni glasnik općine Jablanica” broj: 2/09, 
8/16), a u skladu sa Odlukom o pristupanju izradi Regulacionog plana Privredna zona „Jarišta 2“ („Službeni 
glasnik općine Jablanica“, broj: 2/18) Općinsko vijeće općine Jablanica na XXIII sjednici održanoj dana 29.11. 
2018. godine,  d o n i j e l o  j e

O D L U K U
o usvajanju Nacrta Regulacionog plana Privredna zona „Jarišta 2“

I
Usvaja se Nacrt Regulacionog plana Privredna zona „Jarišta 2“ , izrađen od strane „IPSA 

INSTITUT“ d.o.o. Sarajevo.

II
O Nacrtu Regulacionog plana Privredna zona „Jarišta 2“, sprovešće se Javna rasprava u trajanju od 

60 dana.

III
Sastavni dio ove Odluke je Regulacioni plan Privredna zona „Jarišta 2“ (grafički i tekstualni dio).

IV
Ova Odluka stupa na snagu danom objavljivanja u “Službenom glasniku Općine Jablanica”.

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                 PREDSJEDAVAJUĆI OV-a
         OPĆINSKO VIJEĆE                                                                                     Mate Mijić,ing.stroj.,s.r.

Broj:02-02-2477-1/18-XXIII
Jablanica, 29.11.2018.g.

***

Na osnovu člana 67. Zakona o budžetima Federacije BiH („Službene novine Federacije BiH“, broj: 
102/13, 9/14, 13/14, 8/15, 91/15, 102/15, i 104/16), članova 1., 7. i 21. Zakona o dugu, zaduženju i garancijama 
u Federaciji Bosne i Hercegovine („Službene novine Federacije BiH“, broj 86/07, 24/09, 45/10 i 30/16), i člana 
18. Statuta Općine Jablanica (“Službeni glasnik Općine Jablanica”, broj: 2/09 i 8/16), Općinsko vijeće Općine 
Jablanica na svojoj XXIII sjednici održanoj dana 29.11.2018. godine, d o n o s i 

O D L U K U
o odobravanju kreditnog zaduženja 

Član 1.
	 Općina Jablanica će se zadužiti kreditom kod Razvojne banke Federacije Bosne i Hercegovine za 
finansiranje kapitalnih investicija Izgradnje poslovne zone „Unis – Gornja Kolonija“ Jablanica i Izgradnja 
pomoćnog fudbalskog igrališa i drugih sportskih sadržaja.

Član 2.
	 Maksimalan iznos glavnice duga za finansiranje projekata iznosi 2.500.000,00 KM u formi novčanog 
kredita.

Rok povrata novčanog kredita će biti 10 godina (12 mjesečnih rata godišnje, ukupno 120 rata), u 
koji nije uključen grejs period od jedne godine (dvanaest mjeseci) i za koju se obračunava i plaća kamata od 
01.01.2019. godine. 

Član 3.
	 Svrha zaduženja je izgradnja poslovne zone „Unis – Gornja Kolonija“ Jablanica koja predviđa i 
podrazumjeva realizaciju aktivnosti po projektima, odnosno izgradnju poslovne infrastrukture unutar poslovne 
zone „Unis – Gornja Kolonija“ Jablanica (izgradnja poslovnih hala i izgradnja komunalne, saobraćajne i 
druge infrastrukture) u iznosu 2.000.000,00 KM i izgradnja pomoćnog fudbalskog igrališta i drugih sportskih 
sadržaja u iznosu 500.000,00 KM. 

Član 4.
	 Općina se dugoročno zadužuje za iznos od 2.500.000,00 KM i godišnji iznos servisiranja duga neće 
preći 10% prihoda ostvarenih u prethodnoj fiskalnoj godini.

Član 5.
Općinsko vijeće Jablanica će biti pravovremeno izvještavano o kreditnom zaduženju.

Član 6.
Općina se obavezuje da će obaveze po kreditu biti rangirane kao prioritetne u odnosu na sve ostale 

obaveze iz budžeta u narednim godinama.
Instrument obezbjeđenja naplate kredita će biti mjenice planirane kao budžetski izdatak u periodu 

trajanja kreditne obaveze.

Član 7.
	 Ovlašćuje se Općinski načelnik da potpiše ugovor o kreditnom zaduženju sa Razvojnom bankom 
Federacije Bosne i Hercegovine. 

Član 8.
	 Za realizaciju ove odluke zadužuje se Služba za lokalni ekonomski razvoj i investicije, finansije i 
trezor, općine Jablanica.

Član 9.
	 Ova Odluka stupa na snagu danom objavljivanja u „Službenom glasniku općine Jablanica”.

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                     Mate Mijić,ing.stroj.,s.r.

Broj:02-02-2477-2/18-XXIII
Jablanica, 29.11.2018.g.

***

Na osnovu člana 35. stav 3. Zakona o principima lokalne samouprave u Federaciji BiH („Službene 
novine FBiH“, broj: 49/06 i 51/09),  člana 18. stav 1. alineja 6. i člana 100. Statuta Općine Jablanica („Službeni 
glasnik općine Jablanica“, broj: 2/09 i 8/16) Općinsko vijeće Jablanica, na XXIII sjednici održanoj dana 
29.11.2019. godine, d o n o s i  

O D L U K U
o nabavci stalnih sredstava 

Član 1.
Ovom Odlukom odobrava se nabavka stalnih sredstava i opreme, i to:
-	 1 (jednog) putničkog motornog vozila 
-	 1 (jednog) GPS  uređaja 

Član 2.
I - Motorno vozilo koje se nabavlja treba da ima sljedeće tehničke karakteristike i opremu:

Tehničke karakteristike, oprema vozila
Vrsta vozila Putničko motorno vozilo, kategorije M1
Oblik karoserije AA limuzina (sedan)
Vrsta motora Dizelski motor
Norma ispušnih plinova Minimalno EURO 6
Snaga motora KW/KS Minimalno 110/Minimalno 150
Radni obujam (ccm) Minimalno 1950
Broj vrata 4 ili 5
Broj sjedišta 5
Vrsta mjenjača Manuelni 
Dužina mm Minimalno 4700
Međuosovinsko rastojanje mm Minimalno 2800
Zapremina prtljažnika bez prkelapanja-pomjeranja 
zadnjih sjedišta lit. Minimalno  600
Godina proizvodnje Minimalno 2018 – novo vozilo
Boja CRNA  METALIK
Zračni jastuci za vozača i suvozača
Bočni zračni jastuci, naprijed
Zračni jastuk za koljena vozača
Elektromehanička parking kočnica
ABS i slično
Elektronska kontrola stabilnosti ESP-ESC i slično
Svjetla za maglu naprijed i nazad
Daljinsko centralno zaključavanje sa dva ključa
Putni računar
Tri naslona za glavu nazad
Preklopiv i dijeljiv naslon zadnje klupe
Fabrički ugrađen radio uređaj sa čitačem memorijskih kartica i slično
Minimalno 8 zvučnika
Vanjski retrovizori elektro podesivi, preklopivi zasjenjivi i grijani
Električni podizači prozora, najmanje naprijed
Električno podešavanje vozačevog sjedišta
Električna potpora za kičmu u vozačevom sjedištu
Naslon za ruke između prednjih sjedišta
Halogena  prednja i LED zadnja svjetla
Aluminijske felge 16“ minimalno
Tekstilne presvlake sjedišta
Uređaj za automatsku regulaciju brzine tkz. Tempomat sa ogrničenjem brzine
Fabrički ugrađeni parking senzori nazad
Upozoravajuće svjetlo za kontrolu pritiska u gumama
Senzor za kišu
Servo upravljač podesiv po visini i dubini
Automatski klima uređaj, dvoozonski
12 V utičnica naprijed i nazad, minimalno
Garancija najmanje 5 godina, do  150.000 km

II – GPS uređaj  koje se nabavlja treba da ima sljedeće tehničke karakteristike:

1. GPS  sa osnovnim karakteristikama

-	 Praćenje signala: GPS, GLONASS, SBAS, QZSS, Galileo i Compass
-	 Kanala: 226 Kanala
-	 Rad u mreži referentnih stanica
-	 Bluetooth port 
-	 Izrada (otpornost na vodu i prašinu) u min. IP67
-	 Garancija min. 1 godina
-	 Temperatura rada: Od -20°C do +65°C S 
-	 Temperatura skladištenja Od -40°C do +70°C 
-	 Vrijemerada: do 20 sati
-	 Memorija interna: 4GB

2. Kontroler
-     	 Veličina displeja 3,7”
-     	 Procesor 1GHz
-     	 OS Windows mobile
-     	 Modem 3,5G 

3. Softver
-     	 Softver za geodetska mjerenja na terenu
-     	 CLOUD funkcija za razmjenu mjerenih ili pripremljenih podataka u realnom vremenu sa 
uredom

Tačnost pozicioniranja maximalno
Statika 3.0 mm + 0.5 ppm 

(horizontalno)
5.0 mm + 0.5 ppm
(vertikalno)

RTK 10.0 mm + 1 ppm
(horizontalno)

15.0 mm + 1 ppm
(vertikalno)

DGPS H - 0,4m V - 0,6m
Opšte karakteristike:
-	 Isti proizvođač GPS antene, kontrolera i softvera
-	 Certifikat o usklađenosti za opremu koja se nudi izdat od Instituta za mjeriteljstvo BIH (Odobrenje 
tipa za upotrebu u BiH)
-	 Certifikat o osposobljenosti za servisiranje ponuđene opreme – priložiti certifikat proizvođača
-	 Certifikat o verifikaciji izdat u BiH (Izdaje se sa opremom prilikom isporuke)
-	 Prevedeno uputstvo za rad

Član 3.
Nabavku putničkog motornog vozila i GPS uređaja izvršiti u skladu sa Zakonom o javnim nabavkama 

(„Sl. glasnik BiH”, broj: 39/14).

Član 4.
Nabavka putničkih motornih vozila  i i GPS uređaja izvršit će se u okviru raspoloživih sredstava u 

budžetu općine Jablanica za 2018. i 2019 godinu, stavka budžeta: konto 821000 - ulaganje u opremu općine.
Nabavka stalnih sredstava i opreme je ukupne vrijednosti oko 72.500,00 KM i plaćanje iste izvršit će 

se na način da se 45 % ugovorene cijene uplati po potpisivanju ugovora u ovoj godini, a ostatak od 55 % cijene 
u narednoj budžetskoj godini prilikom preuzimanja sredstava i opreme.

Član 5.
Za provođenje ove Odluke zadužuje se Općinski načelnik i nadležna Općinska služba.

Član 6.
Ova Odluka stupa na snagu danom donošenja a objavit će se u „Službenom glasniku općine Jablanica“.

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                     Mate Mijić,ing.stroj.,s.r.

Broj:02-02-2477-14/18-XXIII
Jablanica, 29.11.2018.g.

***

	 Na osnovu člana 14. stav 4. Zakona o eksproprijaciji (‘’Službene novine FBiH’’, broj: 70/07, 36/10, 
25/12, 34/16) i člana 18. Statuta Općine Jablanica (‘’Službeni glasnik Općine Jablanica’’ broj 02/09, 8/16), 
Općinsko vijeće na XXIII redovnoj sjednici održanoj dana 29.11.2018. godine, donijelo je

O D L U K U

I
UTVRĐUJE SE DA JE OD JAVNOG INTERESA izgradnja priključnog 10(20) kV dalekovoda za 

STS „Glodnica I“ i izgradnja STS_B 10(20)/0,4 kV „Glodnica I“, pa se radi izvođenja radova može pristupiti 
nepotpunoj eksproprijaciji (ustanovljenju služnosti) na dijelu zemljišta označenom kao:

•	 k.č. broj 2682/1, zv. „Mlake“, površine 45248 m2, u naravi nekategorisani put, dobro u opštoj upotrebi 
- putevi, upisana u ZK uložak 54 K.O. Mrakovo, Općina Jablanica sa 1/1 dijela.

II
	 Utvrđuje se da je Javno preduzeće  «ELEKTROPRIVREDA BIH» d.d. Sarajevo, Podružnica 
«Elektrodistribucija» Mostar korisnik nepotpune eksproprijacije za izgradnju priključnog 10(20) kV dalekovoda 
za STS „Glodnica I“ i izgradnju STS_B 10(20)/0,4 kV „Glodnica I“, na zemljištu iz tačke I ove odluke.

III
	 Protiv ove odluke može se pokrenuti upravni spor podnošenjem tužbe Kantonalnom sudu Mostar u 
roku od 30 dana od dana dostavljanja ove odluke. Tužba se podnosi neposredno sudu.

IV
	 Ovo odluka stupa na snagu danom donošenja, a ista će biti objavljena u Službenom glasniku Općine 
Jablanica.

O b r a z l o ž e nj e

Podneskom broj 03-3-22-13570/2018 od 31.10.2018. godine, zaprimljenog dana 02.11.2018.godine, 
JP «ELEKTROPRIVREDA BIH» d.d. Sarajevo, Podružnica «Elektrodistribucija» Mostar, obratilo se Službi 
za  upravu za geodetske, imovinsko-pravne poslove i katastar nekretnina Općine Jablanica, sa prijedlogom da 
se na osnovu člana 14. stav 4. Zakona o eksproprijaciji “Službene novine FBiH” broj: 70/07, 36/10, 25/12), 
donese odluka o utvrđivanju  javnog interesa za izgradnju priključnog 10(20) kV dalekovoda za STS „Glodnica 
I“ i izgradnju STS_B 10(20)/0,4 kV „Glodnica I“ na  zemljištu označenom brojem katastarske parcele 2682/1 
K.O.Mrakovo, te da se u te svrhe može pristupiti nepotpunoj eksproprijaciji navedenog zemljišta.

Uz zahtjev je priloženo:
	fotokopija pravosnažnog Rješenja broj: 04/5-25-1-301/18 od 18.06.2018. godine  kojim se JP 

«ELEKTROPRIVREDA BIH» d.d. Sarajevo, Podružnica «Elektrodistribucija» Mostar daje 
urbanistička saglasnost  za izgradnju  priključnog 10(20) kV dalekovoda za STS „Glodnica I“ i 
izgradnju STS_B 10(20)/0,4 kV „Glodnica I“na   zemljištu označenom brojem katastarske parcele 
2682/1 K.O. Mrakovo, Općina Jablanica;

	zemljišnoknjižni izvadak za parcelu 2682/1 K.O. Mrakovo;

U cilju provođenja postupka nepotpune eksproprijacije ustanovljenjem služnosti na zemljištu koje je 
obuhvaćeno naprijed navedenim postupkom, u skladu sa članom 14. stav 4.  Zakona o eksproprijaciji Općinsko 
vijeće Jablanica riješilo je kao u dispozitivu ove odluke.

Odredba da se protiv ove odluke može pokrenuti upravni spor, temelji se na odredbi člana 16. stav 5. 
Zakona o eksproprijaciji («Službene novine F BiH», broj:70/07, 36/10, 25/12, 34/16 ).

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                      Mate Mijić,ing.stroj.,s.r.

Broj:02-02-2477-8/18-XXIII
Jablanica, 29.11.2018.g.

***

Na osnovu člana 363. stav 1. Zakona o stvarnim pravima Federacije BiH („Službene novine FBiH“ 
broj: 66/13, 100/13), člana 3. stav 1. tačka c. i člana 5. Pravilnika o postupku javnog konkursa za raspolaganje 
nekretninama u vlasništvu Federacije Bosne i Hercegovine, kantona, općina i gradova („Službene novine 
FBiH broj:17/14) i člana 18. Statuta općine Jablanica (“Službeni glasnik općine Jablanica”, broj 2/09, 8/16), 
Općinsko vijeće Jablanica, na prijedlog Općinskog načelnika, na svojoj  XXIII sjednici održanoj dana 
29.11.2018.  godine, d o n o s i

O D L U K U
o načinu i uslovima  javne prodaje nekretnine u vlasništvu općine Jablanica

Član 1.
Pod uslovima i na način regulisan ovom Odlukom odobrava se javna prodaja nekretnine u vlasništvu 

Općine Jablanica, označene kao:
-	 k.č. broj: 333/3, zvana “Željeznička“ površine 42 m2, u naravi ulica, upisana u zemljišnoknjižni uložak 

broj: 215 K.O. Jablanica, vlasništvo Općina Jablanica sa 1/1 dijela;
-	 k.č. broj 375/4, zvana „Park“ površine 111 m2, u naravi park, upisana u zemljišnoknjižni uložak broj: 

215 K.O. Jablanica, vlasništvo Općina Jablanica sa 1/1 dijela;
-	 k.č. broj 399/2, zvana „Rasadnik“ površine 49 m2, u naravi gradilište, upisana u zemljišnoknjižni 

uložak broj: 1215 K.O. Jablanica, vlasništvo Općina Jablanica sa 1/1 dijela.

Član 2.
Javna prodaja nekretnina označenih kao k.č.broj: 333/3, 375/4 i 399/2 K.O. Jablanica sprovest će se 

javnim nadmetanjem – licitacijom. 
U slučaju neuspjele prve licitacije, licitacija se ponavlja.
Ako ne uspije ni ponovljena licitacija, raspolaganje nekretninom iz člana 1. ove Odluke može se 

izvršiti i neposrednom pogodbom, pod uslovom da prodajna cijena nekretnine označene u članu 1. ove Odluke 
ne može biti niža od tržišne cijene utvrđene u članu 3. stav 1. Odluke.

Član 3.
Početna prodajna cijena nekretnina označenih u članu 1. ove Odluke iznosi 30.000,00 KM  (trideset 

hiljada konvertibilnih maraka), a ista je utvrđena vještačenjem od strane stalnog sudskog vještaka građevinske 
struke. 

Naknadu po osnovu prirodne pogodnosti građevinskog zemljišta (renta) u iznosu od 51,00 KM  po m2 
korisnog prostora (korisna površina će se utvrditi na osnovu projektne dokumentacije), kupac plaća u postupku 
izdavanja potrebnih odobrenja prema važećim propisima na dan donošenja rješenja.

Naknadu za uređenje građevinskog zemljišta  u iznosu od 17,00 KM za stambeni i 25,50 KM za 
poslovni dio objekta po m2 korisnog prostora, kupac plaća u postupku izdavanja potrebnih odobrenja prema 
važećim propisima na dan donošenja rješenja. 

Član 4.
Za učešće u postupku licitacije učesnici su dužni uplatiti kaparu u iznosu od 10 % od početne cijene 

nekretnine iz člana 3. ove Odluke prije početka licitacionog postupka,odnosno u roku određenim Javnim 
oglasom, o čemu će Komisiji podnijeti dokaz o izvršenoj uplati. 

Ukoliko učesnik licitacije čija ponuda bude izabrana kao najpovoljnija, odustane iz bilo kog razloga 
od ponude i od zaključenja ugovora, gubi pravo na povrat uplaćene kapare. 

Učesniku licitacije koji ne bude izabran kao najpovoljniji izvršit će se povrat uplaćene kapare. 
Pravne i fizičke osobe koje nisu položile određenu kaparu ne učestvuju u licitaciji.

Član 5.
Kupoprodajnu cijenu predmetne nekretnine učesnik licitacije koji je proglašen najuspješnijim  je 

obavezan  uplatiti  u roku od 15 dana od dana potpisivanja ugovora iz člana 8. ove Odluke na račun općine 
Jablanica broj: 1604600146835195, vrsta prihoda 722431, šifra općine 041, otvoren kod Vakufska banka d.d. 
Sarajevo, poslovnica Jablanica. 

Član 6.
Postupak licitacije nekretnine označene u članu 1. ove Odluke provest će Komisija za sprovođenje 

javnog nadmetanja-licitacije za prodaju nekretnine u skladu sa Pravilnikom o postupku javnog konkursa za 
raspolaganje nekretninama u vlasništvu Federacije BiH, kantona, općina i gradova („Sl.novine FBiH“, broj 
17/14), imenovana od strane Općinskog vijeća.

Član 7.
Ovlašćuje se Općinski načelnik da objavi Javni oglas o prodaji nekretnine označene u članu 1. ove 

Odluke u jednom dnevnom listu koji se izdaje u Federaciji BiH, na oglasnoj tabli i na internet stranici Općine 
Jablanica. 

Javni oglas o prodaji nekretnine označene u članu 1. ove Odluke Općinski načelnik će objaviti u roku 
od 15 dana od dana stupanja na snagu ove Odluke.

Član 8.
Ovlašćuje se Općinski načelnik da po okončanju licitacionog postupka sa najpovoljnijim ponuđačem,  

u ime  Općine Jablanica, zaključi notarski obrađen kupoprodajni ugovor po predhodno pribavljenom mišljenju 
Općinskog javnog pravobranilaštva, kao i da poduzme eventualno druge potrebne radnje vezano za prodaju 
nekretnine iz člana 1. ove Odluke i o svemu informiše Općinsko vijeće.
	 Zadužuje se Općinski načelnik da u saradnji sa JP „EP BiH“ d.d. Sarajevo, Podružnica 
„Elektrodistribucija“ Mostar  i  JKP „Jablanica“ d.d. Jablanica, u stečaju, kao vlasnikom vodova na predmetnom 
lokalitetu  riješi pitanje izmještanja istih a što je definisano članom VII tačka 2. i 3. Rješenja Službe za upravu 
za prostorno uređenje, građenje, zaštitu okoline i stambeno-komunalne poslove broj 04/5-25-1-564/18 od 
22.11.2018. godine.

Član 9.
Kupoprodajni ugovor pored bitnih elemenata ugovora treba da sadrži i sljedeće odredbe:

-	 obavezu kupca da u roku od 6 mjeseci od zaključenja ugovora podnese zahtjev za izdavanje odobrenja 
za građenje za predviđeni stambeno-poslovni objekat;

-	 obavezu kupca da u roku od jedne godine od dana  izdavanja odobrenja za građenje izvede pretežan dio 
radova na građevini, tj. izgradnju sa prvom nadzemnom stropnom konstrukcijom, a u daljem roku od 
3 do 5 godina završi građevinu, odnosno podnese zahtjev za izdavanje odobrenja za upotrebu objekta;

-	 obavezu Općine Jablanica da u slučaju neispunjenja bilo kojeg od naprijed navedenih uslova Općina 
Jablanica zatraži raskid ugovora i vraćanje nekretnine u vlasništvo Općine Jablanica, uz obavezu 
vraćanja uplaćenog iznosa naknade za zemljište, kao i da Općina Jablanica  u tom slučaju bez ikakve 
naknade preuzima pravo na građenje po pribavljenom odobrenju za građenje, kao i sve izvedene 
radove na nekretnini.

Član 10.
Troškove notarske obrade ugovora o kupoprodaji, poreza na promet nekretnine, takse za uknjižbu i sve 

ostale troškove koji se odnose na postupak kupoprodaje snosi kupac.

Član 11.
Predaja nekretnine u posjed kupcu izvršit će se u roku od 8 dana od dana isplate cjelokupnog iznosa 

kupoprodajne cijene.
Predaju nekretnine u posjed će izvršiti posebna Komisija za predaju imenovana od strane Općinskog 

načelnika.

Član 12.
Odluka stupa na snagu danom objavljivanja u „Službenom glasniku Općine Jablanica“.

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                     Mate Mijić,ing.stroj.,s.r.

Broj:02-02-2477-9/18-XXIII
Jablanica, 29.11.2018.g.

***

	 Na osnovu člana 9. Pravilnika o postupku javnog konkursa za raspolaganje nekretninama u vlasništvu 
Federacije BiH, kantona, općina i gradova (Sl. novine Federacije BiHbroj: 17/14), člana 18. Statuta općine 
Jablanica (“Službeni glasnik općine Jablanica”, broj 2/09) Općinsko vijeće Jablanica, na XXIII sjednici 
održanoj dana 29.11.2018. godine , d o n o s i 

O D L U K U
o imenovanju Komisije za sprovođenje javnog nadmetanja -licitacije za prodaju

nekretnina u vlasništvu općine Jablanica

I
Imenuje se Komisija za sprovođenje javnog nadmetanja - licitacije za prodaju nekretnina u vlasništvu 

općine Jablanica označenih kao k.č.broj: 333/3, 375/4 i 399/2, sve K.O. Jablanica, u sastavu:

1.	 Dženita Mulahasanović, dipl.pravnik     - predsjednik
2.	 Azra Piralić, dipl.pravnik                        - zamjenik predsjednika
3.	 Dženita Hairić, dipl.ecc.                         - član 
4.	 Zlatka Škampo, dipl.ecc.                        - zamjenik člana
5.	 Samir Omanović, dipl.ing.građ.              - član 
6.	 Neska Palić, dipl.ing.arh.                        - zamjenik člana 

II
Zadatak Komisije iz prethodnog člana je da u skladu sa odredbama Pravilnika o postupku javnog 

konkursa za raspolaganje nekretninama u vlasništvu Federacije Bosne i Hercegovine, kantona, općina i 
gradova („Službene novine Federacije BIH“ broj: 17/14) sprovede postupak javne prodaje označenih kao k.č. 
broj: 333/3, 375/4 i 399/2, sve K.O. Jablanica, vlasništvo Općina Jablanica sa 1/1 dijela.

III
Komisija je naročito dužna da vodi zapisnik o svom radu, u koji se unosi cijeli tok postupka i sve 

ponude stavljene od pojedinih učesnika, kao i stavljeni prigovori.

IV
Komisija je za svoj rad odgovorna Općinskom vijeću Jablanica.

V
Naknada za rad Komisije utvrdit će se nakon provedenog postupka o čemu će Općinski načelnik 

donijeti poseban zaključak.

VI
Odluka stupa na snagu danom objavljivanja u „Službenom glasniku Općine Jablanica“.

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                      Mate Mijić,ing.stroj.,s.r.

Broj:02-02-2477-10/18-XXIII
Jablanica, 29.11.2018.g.

***

Na osnovu člana 18. Statuta općine Jablanica (“Službeni glasnik općine Jablanica” broj: 2/09 i 8/16), Općinsko 
vijeće Općine  Jablanica, na XXIII sjednici održanoj dana 29.11.2018. godine, d o n o s i

Z A K LJ U Č A K 

I
	 Utvrđuje se Nacrt Budžeta - Proračuna Općine Jablanica za 2019.godinu. 
	 Sastavni dio ovog zaključka čini Nacrt Budžeta – Proračuna Općine Jablanica za 2019.godinu. 

II
	 O Nacrtu Budžeta - Proračuna Općine Jablanica za 2019.godinu sprovest će se javna rasprava zaključno 
sa 14.12.2018.godine.
	 Javnu raspravu sprovesti po Mjesnim zajednicama i održavanjem centralne javne rasprave.
	 Javnu raspravu će sprovesti Općinski načelnik i Služba za lokalni ekonomski razvoj i investicije, 
finansije i  trezor.

III
	 Ovaj Zaključak stupa na snagu danom donošenja, a objavit će se u “Službenom glasniku Općine 
Jablanica”.

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                      Mate Mijić,ing.stroj.,s.r.

Broj:02-02-2477-4/18-XXIII
Jablanica, 29.11.2018.g.

***

	 Na osnovu člana 18. Statuta općine Jablanica (“Službeni glasnik općine Jablanica” broj: 2/09 i 8/16), 
Općinsko vijeće Općine  Jablanica, na XXIII sjednici održanoj dana 29.11.2018. godine, d o n o s i

Z A K LJ U Č A K 

I
	 Utvrđuje se Nacrt Odluke o izvršenju Budžeta - Proračuna Općine Jablanica za 2019.godinu. 
	 Sastavni dio ovog zaključka čini Nacrt Odluke o izvršenju Budžeta - Proračuna Općine Jablanica za 
2019.godinu.. 

II
	 O Nacrtu Odluke o izvršenju Budžeta - Proračuna Općine Jablanica za 2019.godinu sprovest će se 
javna rasprava zaključno sa 14.12.2018.godine.
	 Javnu raspravu sprovesti po Mjesnim zajednicama i održavanjem centralne javne rasprave.
	 Javnu raspravu će sprovesti Općinski načelnik i Služba za lokalni ekonomski razvoj i investicije, 
finansije i  trezor.

III
	 Ovaj Zaključak stupa na snagu danom donošenja, a objavit će se u “Službenom glasniku Općine 
Jablanica”.

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                      Mate Mijić,ing.stroj.,s.r.

Broj:02-02-2477-5/18-XXIII
Jablanica, 29.11.2018.g.

***

	 Na osnovu člana 18. Statuta općine Jablanica (“Službeni glasnik općine Jablanica” broj: 2/09 i 8/16), 
Općinsko vijeće Općine  Jablanica, na XXIII sjednici održanoj dana 29.11.2018. godine, d o n o s i

Z A K LJ U Č A K 

I
	 Utvrđuje se Nacrt Operativnog plana implementacije Integralne strategije razvoja općine Jablanica za 
2019 g. sa programom realizacije kapitalnih investicija . 
	 Sastavni dio ovog zaključka čini Nacrt Operativnog plana implementacije Integralne strategije razvoja 
općine Jablanica za 2019 g. sa programom realizacije kapitalnih investicija. 

II
	 O Nacrtu Operativnog plana implementacije Integralne strategije razvoja općine Jablanica za 2019 g. 
sa programom realizacije kapitalnih investicija sprovest će se javna rasprava zaključno sa 14.12.2018.godine.
	 Javnu raspravu će sprovesti Općinski načelnik i Služba za lokalni ekonomski razvoj i investicije, 
finansije i  trezor.

III
	 Ovaj Zaključak stupa na snagu danom donošenja, a objavit će se u “Službenom glasniku Općine 
Jablanica”.

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                      Mate Mijić,ing.stroj.,s.r.

Broj:02-02-2477-6/18-XXIII
Jablanica, 29.11.2018.g.

***

	 Na osnovu člana 18. Statuta općine Jablanica (“Službeni glasnik općine Jablanica” broj: 2/09 i 8/16), 
Općinsko vijeće Općine  Jablanica, na XXIII sjednici održanoj dana 29.11.2018. godine, d o n o s i

Z A K LJ U Č A K 

I
	 Utvrđuje se Nacrt Odluke o radnom vremenu objekata u kojima se obavljaju trgovačka, ugostiteljska, 
obrtnička i njima srodne djelatnosti na području općine Jablanica . 
	 Sastavni dio ovog zaključka čini Nacrt Odluke o radnom vremenu objekata u kojima se obavljaju 
trgovačka, ugostiteljska, obrtnička i njima srodne djelatnosti na području općine Jablanica . 

II
	 O Nacrtu Odluke o radnom vremenu objekata u kojima se obavljaju trgovačka, ugostiteljska, obrtnička 
i njima srodne djelatnosti na području općine Jablanica sprovest će se javna rasprava u trajanju od 60 dana.
	 Javnu raspravu će sprovesti Služba za opću upravu, društvene djelatnosti, boračko – invalidsku zaštitu, 
socijalna pitanja i zajedničke poslove.

III
	 Ovaj Zaključak stupa na snagu danom donošenja, a objavit će se u “Službenom glasniku Općine 
Jablanica”.

          Bosna i Hercegovina
    Federacija Bosne i Hercegovine
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                      Mate Mijić,ing.stroj.,s.r.

Broj:02-02-2477-11/18-XXIII
Jablanica, 29.11.2018.g.

***

Na osnovu člana 18. Statuta Općine Jablanice („Službeni glasnik Općine Jablanica“, broj: 2/09, 
8/16) a shodno članu 60. stav 2.  Odluke o komunalnom redu i komunalnoj higijeni („Službeni glasnik 
Općine Jablanica“,  broj:4/10 ), Općinsko vijeće općine Jablanica, na XXIII redovnoj sjednici održanoj dana 
29.11.2018. godine,  d o n i j e l o  j e  

Z A K LJ U Č A K 

Član 1.
Daje se saglasnost na Plan i program redovnog čišćenja i održavanja javnih površina na području 

Općine Jablanica za 2019. godinu, koji je utvrdila Služba za upravu za prostorno uređenje, građenje, zaštitu 
okoline i stambeno-komunalne poslove, na prijedlog JKP „JABLANICA“ d.d. u stečaju Jablanica.

Član 2.
Plan i program redovnog čišćenja i održavanja javnih površina na području Općine Jablanica za 2019. 

godinu, broj: 04-25-7-2363/18 od 08.11.2018. godine čini sastavni dio ovog Zaključka.
    

Član 3.
          Ovaj Zaključak stupa na snagu danom objavljivanja u „Službenom glasniku Općine Jablanica“.

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                     Mate Mijić,ing.stroj.,s.r.

Broj:02-02-2477-7/18-XXIII
Jablanica, 29.11.2018.g.

***

Na osnovu člana 60. Odluke o komunalnom redu i komunalnoj higijeni („Službeni glasnik općine 
Jablanica“, broj 4/10), Služba za upravu za prostorno uređenje, građenje, zaštitu okoline i stambeno-komunalne 
poslove Općine Jablanica, na prijedlog JKP „Jablanica“  d.d. u stečaju Jablanica,  u t v r đ u j e

PLAN I PROGRAM REDOVNOG ČIŠĆENJA
I ODRŽAVANJA JAVNIH POVRŠINA ZA 2019. GODINU

Pod održavanjem komunalne higijene na javnim površinama, u smislu Odluke o komunalnom redu i 
komunalnoj higijeni, smatra se:
1.	 čišćenje (uklanjanje papira, kamena, zemlje, smeća i raznih drugih otpadaka), pranje, čišćenje i odvoz 

snijega i posipanje solju zaleđenih površina na ulicama (kolovozima i trotoarima, putevima, stazama, 
prolazima, trgovima, javnim stepeništima, mostovima, nadvožnjacima, podvožnjacima, fontanama, 
parking prostorima, prilazima i sl.).

2.	 čišćenje i pranje, kao pod tačkom 1. ovog člana, na autobuskim stajalištima i autobusnih stanica,
3.	 čišćenje smeća i svih drugih otpadaka na obalama korita rijeka i njenih pritoka na području općine 

Jablanica,
4.	 čišćenje papira, smeća, kamena i svih vrsta kabastih otpadaka na neuređenim površinama između  

stambenih i drugih objekata,
5.	 čišćenje, pranje, kao i održavanje sanitarno-higijenskih uslova u javnim klozetima.

Pod održavanjem čistoće na javnim površinama smatra se i održavanje korpi i posuda za otpatke, kao 
i prostorija-smetljarnika za svakodnevno odlaganje kućnog smeća i prostora oko posuda za otpatke.
   I PREDMET PLANA I PROGRAMA 

Planom i programom redovnog čišćenja i održavanja javnih površina na području općine Jablanica za 
2019. godinu (u daljem tekstu: Plan i program), u skladu sa osiguranim finansijskim sredstvima,  utvrđuje se:

-	 vrijeme i način čišćenja i pranja javnih površina, 
-	 vrijeme odvoženja smeća sa javnih površina,
-	 visina naknade za pranje i čišćenje javnih površina, i
-	 drugi elementi potrebni za efikasno održavanje javnih površina.
  

II  VRIJEME I NAČIN ČIŠĆENJA I PRANJA JAVNIH POVRŠINA 

Održavanje čistoće na javnim površinama prema ovom Planu i programu, vršiće JKP „Jablanica“ d.d. 
u stečaju Jablanica u skladu sa mjesečnim operativnim planom. 

Sve javne površine u gradu sa stanovišta stvarnih potreba za čišćenjem, potrebnog intenziteta čišćenja 
i utvrđenih površinskih veličina u m2, a u skladu sa važećim sanitarno higijenskim mjerama i tehničkim 
normativima iz ove oblasti, podijeljene su u četiri zone i to:

ZONA I – Svakodnevno pometanje, sakupljanje otpadaka i smeća u kontejnere
     i odvoz na gradsku deponiju

Ulica  Zlatnih ljiljana 
Ulica Pere Bilića
Ulica Branilaca grada 

Centralno spomen obilježje šehidima i poginulim borcima 
oslobodilačkog rata 92 – 95,
Spomen obilježlje civilnim žrtvama rata
Gradski park – pješačke staze i parking prostor Općine
Ulica  1. marta
Ulica Željeznička (uz M-17)
Ulica Trg Oslobođenja i plato Čaršijske džamije
Ulica Nikole Bojanovića 
Ulica Omladinsko šetalište
Ulica Jaroslava Černija
Stepenište sa ulice Zlatnih ljiljana (ugao Caffe «DEA») na 
Gornju Koloniju

                        Parkiralište 1
           ..............................................................................................

ZONA II – Pometanje, sakupljanje otpadaka i smeća u kontejnere
     i odvoz na gradsku deponiju tri puta sedmično (ponedjeljak, srijeda i petak):
Ulica Trg oslobođenja 
Ulica Darivalca krvi 
Ulica Komune Vejle  
Ulica Doljanka 
Ulica Sulje Čilića
Plato Čaršijske džamije
Stepenište sa ulice Komuna Vejle na Gornju Koloniju –ulica 
Proleterskih brigada,

ZONA III – Pometanje, sakupljanje otpadaka i smeća u kontejnere
       i odvoz na gradsku deponiju dva puta sedmično (utorak i četvrtak):
Ulica Proleterskih brigada
Ulica Stara cesta 
Ulica Jaroslava Černija 
Stepenište sa ulice Zlatnih ljiljana (ugao Zanatskog centra) 
na Gornju Koloniju 
Stepenište sa ulice Stara cesta na Gornju Koloniju – SP 100 
Parkiralište II (ispred gradskog stadiona od ulaza na mali 
stadion  do objekta SUR «Dihvana») 
Parkiralište I (ul. Pere Bilića na strani gradskog parka od 
prolaza prema zgradi općine)  
Parkiralište 2

ZONA IV – Pometanje, sakupljanje otpadaka i smeća u kontejnere
        I odvoz na gradsku deponiju jednom sedmično ( utorak ili subota):

Ulica Maka Dizdara 
Ulica Džemala Bijedića 
Ulica Alije Isakovića 
Ulica Ismeta Mujezinovića 
Ulica Muse Ćazima Ćatića 
Ulica 22. Februar
Ulice Meše Selimovića 
Ulica Bosanska
Ulica ZAVNOBIHA
Ulica Rasadnik
Ulica Olimpijsko naselje 

Ulica žrtava genocida u Srebrenici
Stepenište sa ulice Podbreška na harem «Jasen»
Prostor za parkiranje vozila uz Muzej «Bitka na Neretvi» - 
poligon za auto-obuku
Ulica Bitka za ranjenike

Pometanje, sakupljanje otpadaka i smeća i pranje dva puta godišnje
Most na Neretvi u ul. Bitka za ranjenike 
Tunel na lokalnom putu Jablanica (Gostovišće)  - Djevor

Vandredno čišćenje javnih površina odrediće se kada zbog vremenskih nepogoda ili sličnih događaja 
javna površina bude prekomjerno zaprljana, kao i kada je iz drugih razloga javne površine potrebno čistiti. 
Vandredno čišćenje javnih površina vrši se po nalogu komunalnog inspektora. 

Ulične slivnike, kao uređaje za odvodnju atmosferskih i otpadnih voda s javnih površina, komunalno 
preduzeće dužno je redovno čistiti, te održavati slivne veze propusnim i ispravnim, radi osiguranja od plavljenja 
javnih saobraćajnih površina. 

Javne površine čiste se, u pravilu ručno danju, a čiste i peru noću u vremenu od 23 do 06 sati. Pranje 
javnih površina podrazumijeva pranje svih ulica po potrebi i po nalogu komunalnog inspektora, a najmanje 4 
puta godišnje.

Asfaltirane, pokockane, betonirane i popločane javne površine ne smiju se prati ako je vanjska  
temperatura zraka niža od + 5 ºC, ili ako je javna površina prekrivena susnježicom, snijegom  ili ledom. 
	 Uklanjanje snijega i leda sa javnih površina vršit će se u skladu sa Programom uklanjanja snijega 
sa javnih i saobraćajnih površina na području općine Jablanica za zimski period 2018/2019. godine koji se 
donosi od strane Službe za upravu za prostorno uređenje, građenje, zaštitu okoline i stambeno-komunalne 
poslove i Operativnim planom uklanjanja snijega i leda, koji se donosi od strane lica ovlaštenog za obavljanje 
komunalne djelatnosti za nastupajuću zimsku sezonu, shodno odredbama člana 117. Odluke. 

III  VRIJEME ODVOŽENJA SMEĆA SA JAVNIH POVRŠINA

Otpadom na javnim površinama smatraju se svi otpaci koji nastaju  prometom pješaka i vozila na 
ulicama, trgovima, trotoarima, prilaznim putevima i javnim parkiralištima, i drugim javnim površinama.

Na javnim površinama na kojima čistoću održava komunalno preduzeće, korpe za otpatke postavljaju, 
uklanjaju i zamjenuju novim komunalno preduzeće, a na ostalim javnim površinama njihovi korisnici,  odnosno 
nosioci prava upravljanja površinama.  

Vrijeme odvoženja smeća sa javnih površina, na kojima čistoću održava komunalno preduzeće,  utvrđeno 
je u skladu sa podjelom javnih površina po zonama tako da se odvoz smeća iz I zone vrši svakodnevno, iz II 
zone tri puta sedmično, iz III zone dva puta sedmično, dok se iz IV zone odvoz smeća vrši  jednom sedmično.

Odvoz kabastog otpada vrši se dva puta mjesečno, uz prethodno obavještenje korisnika.
Vlasnici odnosno korisnici privrednih preduzeća, ugostiteljskih, zanatskih, trgovačkih radnji kao i   

vlasnici drugih poslovnih objekata i prostorija u privatnom i javnom sektoru obavezni su sa preduzećem za 
komunalne poslove, regulisati-ugovoriti redovan odvoz smeća i drugog otpada iz svog poslovnog prostora.

Mjesto za postavljanje kontejnera/spremnika mora biti uređeno sa omogućenim prilazom za specijalno 
vozilo za odvoz smeća. 

Posude za odlaganje smeća radnici komunalnog preduzeća dužni su prati, dezinfikovati i dezinsektirati 
najmanje dva puta godišnje, te iste održavati u ispravnom stanju, dok korisnici posuda za smeće u individualnim 
stambenim objektima dužni su iste sami održavati.

Odvoz smeća i drugog otpadnog materijala iz preduzeća i drugih organizacija vršit će se na  način i 
u vrijeme utvrđeno posebnim ugovorom zaključenim sa preduzećem, potpisnikom ugovora. Zaključivanje 
ugovora o odvozu smeća i drugog otpada sa komunalnim preduzećem je obavezno.

Posude za smeće u kolektivnim stambenim objektima, individualnim stambenim objektima, svim  
poslovnim prostorijama i javnim ustanovama, pripremaju za odvoz i lakše manipulisanje pri odvozu, radnici 
nadležnog komunalnog preduzeća. 

Ako specijalno sabirno vozilo ne može proći određenim ulicama, Komunalno preduzeće, pismenim  
sporazumom sa organima mjesne zajednice, odrediće mjesto, način i uslove prikupljanja smeća. 

Radnici koje odvoze smeće dužni su pažljivo rukovati sa posudama za smeće, tako da se smeće ne 
rasipa  i ne prlja okolinu, kao i da se posude za smeće ne oštećuju.

Svako oštećenje ili prljanje prouzrokovano odvozom kućnog smeća, radnici su dužni odmah ukloniti, 
te pokupiti rasuto smeće i površinu pomesti.

Nakon pražnjenja posuda za smeće, radnici koji obavljaju ovaj posao dužni su posude za kućno smeće 
vratiti na mjesto i zatvoriti poklopac na posudi.

Smeće rasuto prilikom odlaganja, dužni su očistiti radnici koji odvoze smeće, a cijena je uključena u 
ukupne troškove odvoza smeća.

Javno komunalno preduzeće dužno je, na području općine Jablanica na kojima se vrši organizovano 
odvoženje kućnog smeća, da osigura efikasno i ekonomično prikupljanje na način koji zadovoljava higijensko-
zdravstvene propise.

Trajno odlaganje smeća iz domaćinstava, preduzeća i sa javnih površina vrši se na gradsku deponiju. 
Eksploataciju i održavanje deponije vrši komunalno preduzeće.

Održavanje gradske deponije podrazumijeva:
-	 Preslaganje deponovanog otpada radi proširivanja  deponije za novi komunalni otpad, upotrebom 

mehanizacije (rovokopača),
-	 Prekrivanje zemljom presloženog komunalnog otpada upotrebom mehanizacije (rovokopača i kiper 

kamiona), sve u cilju spriječavanja paljenja istog i
-	 Održavanje pristupnog makadamskog puta.

IV  VISINA MINIMUMA POTREBNIH SREDSTAVA ZA REALIZACIJU PLANA I  PROGRAMA I 
RASPORED SREDSTAVA PO DJELATNOSTIMA I 

      NAMJENAMA

Za realizaciju Plana i programa održavanja objekata zajedničke komunalne čistoće na javnim 
površinama na području općine Jablanica u 2018. godini, procjenjuju se potrebna finansijska sredstva u 
ukupnom iznosu od 150.000,00 KM.
Raspored sredstava po djelatnostima i namjenama je slijedeći:

1.	 Za pometanje javnih površina i sakupljanje  svih vrsta  
 otpadaka i smeća u kontejnere, ...................................................................100.500,00 KM

2.	 Odvoz smeća i otpadaka na gradsku deponiju i 
      održavanje gradske deponije i pristupnog puta ............................................  30.000,00 KM
3.	 Za održavanje uličnih slivnika i prskalica.....................................................    8.000,00 KM
4.	 Za čišćenje javnih površina  od snijega i leda............................ ....................   4.000,00 KM
5.	 Pranje javnih površina.....................................................................................   4.000,00 KM
6.	 Pranje i dezinfekcija kontejnera......................................................................   3.500,00 KM.

_____________________________
UKUPNO:	    150.000,00 KM

Napomena: Program održavanja zelenih površina donosi Općinski načelnik u skladu sa članom 134. Odluke o 
komunalnom redu i komunalnoj higijeni općine Jablanica.

V	 DRUGI ELEMENTI  POTREBNI ZA EFIKASNO ODRŽAVANJE JAVNIH POVRŠINA
Obim čišćenja javnih površina, prema ovom Planu i programu, ovisi o visini sredstava koja su 

predviđena u Budžetu Općine Jablanica za 2019. godinu. 
Prilikom donošenja Budžeta potrebno je voditi računa da se obezbjedi minimum finansijskih sredstava 

predviđen ovim Planom i programom.
Za kontinuirano, blagovremeno i kvalitetno sprovođenje Plana i programa održavanja čistoće na 

javnim površinama na području općine Jablanica u 2019. godini potrebno je preduzeti slijedeće mjere:
	 Osigurati sigurno i stabilno finansiranje djelatnosti iz poglavlja I ovog Plana i programa u visini ukupno 

planiranih sredstava a po datom rasporedu sredstava,
	 Obezbijediti pravilnu primjenu Odluke o komunalnom redu i komunalnoj higijeni,

	 Osigurati saradnju između nadležnih općinskih inspekcija (komunalno - sanitarnom i inspekcijom 
saobraćaja), komunalnog redara i komunalnog preduzeća i njihov nadzor nad obavljanjem poslova iz 
Plana i programa,

	 Mjesečno usaglašavati obavljene poslove iz Plana i programa i plaćati ih u zakonom predviđenom roku, 
kao preduslov dalje realizacije poslova iz Plana i programa,

	 Kontinuirano pratiti realizaciju Plana i programa.  
Realizacija ovog Programa, međusobna prava i obaveze po ovom Planu i programu, a naročito obim 

i kvalitet radova, način naplate i kontrole radova, vršit će zaključivanjem posebnog Sporazuma između JKP 
„Jablanica“ d.d. u stečaju Jablanica i Općine Jablanica.

Ovim Planom i programom nisu obuhvaćene javne površine odnosno druge površine u opštoj upotrebi 
za koje u skladu sa Odlukom o komunalnom redu i komunalnoj higijeni i Odlukom o komunalnoj djelatnosti 
održavanje čistoće i finansiranje održavanje čistoće vrše njihovi korisnici.
Nakon saglasnosti Općinskog vijeća Jablanica na ovaj Plan i program isti će se objavit u Službenom glasniku 
općine Jablanica.

        Bosna i Hercegovina
  Federacija Bosne i Hercegovine                                                                                             
Hercegovačko – neretvanski kanton                                                                                  POMOĆNIK        
       OPĆINA JABLANICA                                                                                  OPĆINSKOG NAČELNIKA  
      OPĆINSKI NAČELNIK                                                                                Amira Nuhić, dipl.pravnik s.r.
Broj: 04-25-7-2363/18
Jablanica, 08.11.2018. godine

***

Na osnovu člana 18. Statuta Općine Jablanice („Službeni glasnik Općine Jablanica“, broj: 2/09, 
8/16) Općinsko vijeće općine Jablanica, na XXIII redovnoj sjednici održanoj dana 29.11.2018. godine,                                           
d o n i j e l o  j e 

Z A K LJ U Č A K 

Član 1.
Općinsko vijeće Općine Jablanica putem ovlaštenog predlagača, traži od Ustavnog suda Federacije 

BiH autentično tumačenje Presude Ustavnog suda FBiH br. U-64/17 ( Službene novine FBiH br. 94/18 ) koja 
utvrđuje da pojedine odredbe Zakona o građevinskom zemljištu Federacije BiH nisu u skladu sa Ustavom 
Federacije BiH. 

Član 2.
           Autentično tumačenje traži se radi odgovora na pitanje ko su obveznici plaćanja naknade za korištenje 
građevinskog zemljišta prema članu 75., s obzirom na član 4. i 6. Zakona odnosno da li su obveznici plaćanja 
naknade za korištenje građevinskog zemljišta državni pravni subjekti ( korisnici gradskog građevinskog 
zemljišta ).

Član 3.
          Ovaj Zaključak stupa na snagu danom donošenja i objaviti će se u „Službenom glasniku Općine 
Jablanica“.

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                     Mate Mijić,ing.stroj.,s.r.

Broj:02-02-2477-13/18-XXIII
Jablanica, 29.11.2018.g.

***

Na osnovu člana 18. Statuta Općine Jablanice („Službeni glasnik Općine Jablanica“, broj: 2/09, 
8/16)  Općinsko vijeće općine Jablanica, na XXIII redovnoj sjednici održanoj dana 29.11.2018. godine,                                 
d o n i j e l o  j e  

Z A K LJ U Č A K 

Član 1.
Općinsko vijeće Općine Jablanica traži od općinskog načelnika da u skladu sa zakonskim propisima, 

po hitnom postupku razriješi dužnosti do sada imenovano odgovorno lice – v.d.direktora u preduzeću D.J.L. 
„ Amina „ Jablanica te da imenuje novog privremenog v. d. direktora i novi Upravni odbor sa zadatkom 
rješavanja statusa radnika i preduzeća D.J.L. „Amina“ Jablanica. 

Član 2.
Općinsko vijeće Općine Jablanica traži od nadležnih inspekcijskih organa kao i svih drugih zaduženih 

za kontrolu poštivanja zakonskih propisa da u skladu sa svojim zakonskim ovlaštenjima poduzmu sve radnje 
u vezi sa stanjem i poslovanjem preduzeća D.J.L. „ Amina „ Jablanica.
    

Član 3.
          Ovaj Zaključak stupa na snagu danom donošenja i objaviti će se u „Službenom glasniku Općine 
Jablanica“.

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                      Mate Mijić,ing.stroj.,s.r.

Broj:02-02-2477-12/18-XXIII
Jablanica, 29.11.2018.g.

***

Na osnovu člana 18. Statuta Općine Jablanice („Službeni glasnik Općine Jablanica“, broj: 2/09, 
8/16) Općinsko vijeće općine Jablanica, na XXIII redovnoj sjednici održanoj dana 29.11.2018. godine,                                  
d o n i j e l o  j e  

Z A K LJ U Č A K 

Član 1.
       Općinsko vijeće Jablanica nije prihvatilo Inicijativu Čilić Ibrahima Dune vijećnika LDS BiH - OO 

Jablanica za donošenje akata i to Odluke o izmjeni dopune Odluke Općinskog vijeća o naknadi za korištenje 
građevinskog zemljišta ili Odluke o pokretanju postupka pred Ustavnim sudom Federacije BiH podnošenjem 
zahtjeva Općine Jablanica za ocjenjivanje ustavnosti Odluke Općinskog vijeća o naknadi za korištenje 
građevinskog zemljišta te Odluke o pokretanju pred nadležnim tijelom podnošenjem zahtjeva pred nadležnim 
organom za vršenje kontrole – nadzora nad provođenjem Zakona o principima lokalne samouprave od strane 
organa lokalne samouprave – Općinskog načelnika Općine Jablanica.

Član 2.
          Ovaj Zaključak stupa na snagu danom donošenja i objaviti će se u „Službenom glasniku Općine 
Jablanica“.

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                      Mate Mijić,ing.stroj.,s.r.

Broj:02-02-2477-11/18-XXIII
Jablanica, 29.11.2018.g.

***

Na osnovu  člana 18. Statuta Općine Jablanica ( «Službeni glasnik općine Jablanica» broj: 2/09 i 8/16), 
Općinsko vijeće općine Jablanica, na XXIII (23) sjednici održanoj dana 29.11.2018. godine, d o n i j e l o  j e  

Z A K LJ U Č A K 

I
	 Prijedlog akta Lokalni akcioni plan zapošljavanja u općini Jablanica 2019. – 2021. godina, povučen 
je sa sjednice, od strane predlagača.  
	 Dorađeni Prijedlog akta Lokalni akcioni plan zapošljavanja u općini Jablanica 2019. – 2021. godina 
dostaviće se Općinskom vijeću za jednu od narednih sjednica. 

II
	 Ovaj Zaključak stupa na snagu danom donošenja.

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                 PREDSJEDAVAJUĆI OV-a
         OPĆINSKO VIJEĆE                                                                                     Mate Mijić,ing.stroj.,s.r.

Broj:02-02-2477-15/18-XXIII
Jablanica, 29.11.2018.g.

***

Na osnovu člana 18. Statuta općine Jablanica (“Službeni glasnik općine Jablanica” broj: 2/09 i 8/16), 
vezano za donošenje Zaključka Općinskog suda Konjic o raspisivanju javne prodaje nekretnina „Granit“ d.d. 
Jablanica - u stečaju broj: 56 0 lp 026356 18 lp 2 od 22.10.2018. godine, Općinsko vijeće Općine  Jablanica, 
na Vanrednoj sjednici održanoj dana 19.11.2018. godine,  d o n o s i

Z A K LJ U Č A K 

I
	 Općinsko vijeće Općine Jablanica traži od Općinskog suda u Konjicu da zbog nepostojanja pravnog 
subjektiviteta, odnosno brisanja iz registra Trgovačkog suda u Zagrebu stečajnog povjerioca „Graniti-Zagreb“ 
d.o.o Zagreb, u skladu sa zakonskim propisima obustavi postupak prodaje nekretnina pokrenutom prema 
Zaključku o izvršenju prodajom imovine privrednog društva „Granit“ d.d. Jablanica – u stečaju broj: 56 0 lp 
026356 18 lp 2 od 22.10.2018. godine.

II
	 Općinski načelnik i Općinsko vijeće Općine Jablanica izražavaju nezadovoljstvo s dosadašnjim radom 
aktuelnog stečajnog upravnika u preduzeću „Granit“ d.d.  Jablanica - u stečaju.  S tim u vezi, Općinsko vijeće 
Općine Jablanica traži od stečajnog sudije da preispita i ocijeni dosadašnji rad stečajnog upravnika u preduzeću 
„Granit“ d.d. Jablanica - u stečaju, i u skladu sa Zakonom preduzme odgovarajuće mjere iz svoje nadležnosti 
u pogledu odgovarajućeg rada stečajnog upravnika i zaštite interesa preduzeća.

III
Općinsko vijeće Općine Jablanica traži od nadležnih tužilaštava HNK i Federacije BiH, MUP-a FBiH, 

MUP-a HNK, SIPA-e, nadležnih inspekcijskih organa svih nivoa vlasti, hitno poduzimanje svih potrebnih 
radnji iz svoje nadležnosti u cilju preispitivanja zakonitosti rada aktuelnog stečajnog upravnika i grupe radnika 
radi rasvjetljavanja svih okolnosti i postupaka u preduzeću „Granit“ d.d. Jablanica - u stečaju, te preduzme 
u skladu sa Zakonom neophodne mjere iz svojih nadležnosti u cilju utvrđivanja odgovornosti i u cilju zaštite 
imovine stečajnog dužnika odnosno stečajne mase kao i zaštite prava radnika.

IV
	 Cijeneći stečajni postupak presedanom u sudskoj praksi, posebno u pogledu njegovog vođenja i 
dosadašnjih rezultata, kao i činjenicu da isti traje veoma dugo i mimo zakonom propisanih rokova, a imajući u 
vidu značaj prirodnog resursa i preduzeća „Granit“ d.d. Jablanica - u stečaju, Općinsko vijeće Općine Jablanica 
zahtjeva od svih organa na svim nivoima vlasti da svako u okviru svojih nadležnosti i zakonom datih obaveza 
poduzme sve potrebne radnje u cilju okončanja stečajnog postupka konačnom revitalizacijom i reorganizacijom 
preduzeća „Granit“ d.d. Jablanica- u stečaju.

V
	 Općinsko vijeće i Općinski načelnik traže od Predsjednika Općinskog suda u Sarajevu da u okviru 
svojih nadležnosti poduzme mjere u cilju što skorijeg okončanja stečajnog postupka od strane stečajnog sudije, 
te osigura postupanje istog u skladu sa Zakonom.

VI
Zadužuje se Kolegij općinskog vijeća Jablanica, Općinski načelnik i Općinsko javno pravobranilaštvo 

da kontinuirano nastave voditi aktivnosti praćenja rada u vezi daljeg vođenja stečajnog postupka i u saradnji 
sa Općinskim sudom u Konjicu kao i nadležnim stečajnim sudijom Općinskog suda u Sarajevu poduzmu sve 
mjere u cilju usvajanja stečajnog plana i okončanja stečajnog postupka. 

Cijeneći da će nadležni sud u Konjicu obustaviti postupak prodaje nekretnina preduzeća „Granit“ 
d.d. Jablanica – u stečaju zadužuje se Kolegij općinskog vijeća, Općinski načelnik i Općinsko javno 
pravobranilaštvo da dalje prate postupke potraživanja u odvojenim sudskim postupcima, te da pravovremeno 
informišu Općinsko vijeće Općine Jablanica i predlože konkretne mjere u cilju zaštite imovine i prava radnika.

VII
Zaključak stupa na snagu danom donošenja i objavit će se u „Službenom glasniku Općine Jablanica“.

          Bosna i Hercegovina
    Federacija Bosne i Hercegovine				                    
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                      Mate Mijić,ing.stroj.,s.r.

Broj:02-02-2424/18 v.s.
Jablanica, 19.11.2018.g.

***

	 Na osnovu člana 18. Statuta općine Jablanica («Službeni glasnik općine Jablanica» broj: 2/09 i 8/16), 
a u skladu sa članovima 9. i 12 Poslovnika o radu Općinskog vijeća Jablanica (“Službeni glasnik općine 
Jablanica”, broj: 4/09, 7/10, 7/15 i 8/16), te shodno pravosnažnoj Odluci Centralne izborne komisije Bosne 
i Hercegovine o prestanku mandata i dodjeli mandata slijedećem kvalificiranom kandidatu broj: 06-1-07-1-    
600/18 od 13.11.2018.g. na prijedlog Komisije za izbor imenovanja i mandatno-imunitetska pitanja, Općinsko 
vijeće Jablanica, na XXIII sjednici održanoj dana 29.11.2018. godine,  d o n i j e l o  j e

O D L U K U
o verifikaciji mandata vijećnika Općinskog vijeća Općine Jablanica



Broj 8 Strana 24 Službeni glasnik općine Jablanica 30. novembar  2018.

I

	 Verifikuje se mandat sa danom 20.11.2018.godine, Saidu Ivković vijećniku Općinskog vijeća 
Općine Jablanica, dodijeljen  kao slijedećem kvalificiranom kandidatu sa liste političkog subjekta SDP - 
SOCIJALDEMOKRATSKA PARTIJA BIH, upražnjen prestankom mandata Ismeta Lulić izabranom na 
Lokalnim izborima održanim 2016.godine.

II
	 Vijećnik iz tačke I ove Odluke preuzeo je dužnost vijećnika davanjem i potpisivanjem svečane  izjave.
	 Sastavni dio ove Odluke čini potpisana Svečana izjava vijećnika broj: 02-02-2477-S.I./18 - XXIII od 
29.11.2018.g.

III
Ova Odluka stupa na snagu danom donošenja i objavit će se u “Službenom glasniku Općine Jablanica”.

 
          Bosna i Hercegovina

    Federacija Bosne i Hercegovine
Hercegovačko-neretvanski kanton

        OPĆINA JABLANICA		                                                                  PREDSJEDAVAJUĆI OV-a
         OPĆINSKO VIJEĆE                                                                                      Mate Mijić,ing.stroj.,s.r.

Broj:02-02-2477-16/18-XXIII
Jablanica, 29.11.2018.g.


